
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

YASHIL REKREATSION TURIZM 
KONSEPSIYASINI JORIY ETISHNING ILMIY-

AMALIY JIHATLARI

Baxriyeva Zarina Nasimovna
Ipak Yoʻli turizm va madaniy me’ros xalqaro universiteti tadqiqotchisi. 

ORCID: 0009-0003-7025-5236

Annotatsiya. Maqolada “yashil rekreatsion turizm” konsepsiyasini joriy etishning ilmiy-amaliy jihatlari tahlil qilingan. 
Yashil turizm atrof-muhitni muhofaza qilish, tabiiy resurslardan oqilona foydalanish hamda aholining sog‘lom dam olishini 
ta’minlashga qaratilgan barqaror rivojlanish modeli sifatida ko‘rib chiqilib, tadqiqotda yashil rekreatsion turizmning nazariy 
asoslari, uni rivojlantirishda ekologik, ijtimoiy va iqtisodiy omillarning o‘zaro bog‘liqligi yoritilgan.

Kalit so‘zlar: “Yashil rekreatsion turizm”,  ekologik turizm, tabiiy rekreatsion resurslar, ekologik barqarorlik, “yashil 
standartlar”, sifatli xizmatlar, turistik segment.
Abstract. The article analyzes the scientific and practical aspects of implementing the concept of “Green recreational 
tourism”. Green tourism is considered as a model of sustainable development aimed at environmental protection, rational 
use of natural resources, and ensuring healthy recreation of the population, and the study highlights the theoretical 
foundations of green recreational tourism, the interrelationship of environmental, social, and economic factors in its 
development.

Keywords: “Green recreational tourism”, ecological tourism, natural recreational resources, ecological sustainability, 
“green standards”, quality services, tourism segment.
Аннотация. В статье анализируются научно-практические аспекты внедрения концепции “зеленого 
рекреационного туризма”. Зеленый туризм рассматривается как модель устойчивого развития, направленная на 
охрану окружающей среды, рациональное использование природных ресурсов и обеспечение здорового отдыха 
населения, в исследовании освещены теоретические основы зеленого рекреационного туризма, взаимосвязь 
экологических, социальных и экономических факторов в его развитии.

Ключевые слова: “Зеленый рекреационный туризм”,  экологический туризм, природные рекреационные ресурсы, 
экологическая устойчивость, “зеленые стандарты”, качественные услуги, туристический сегмент.

K I R I S H
Bugungi kunda global ekologik muammolar, tabiiy resurslarning cheklanganligi hamda aholi sonining 

o‘sishi sharoitida turizm sohasini barqaror rivojlantirish masalasi alohida ahamiyat kasb etmoqda. Ayniqsa, 
rekreatsion turizmning tabiat bilan bevosita bog‘liqligi ushbu sohada ekologik barqarorlik tamoyillarini joriy 
etishni taqozo etadi. Shu nuqtayi nazardan, “yashil rekreatsion turizm” konsepsiyasi rekreatsion resurslardan 
oqilona foydalanish, atrof-muhitni muhofaza qilish hamda ijtimoiy-iqtisodiy samaradorlikni ta’minlashga 
qaratilgan zamonaviy va istiqbolli yondashuv sifatida namoyon bo‘lmoqda.

M A V Z U G A  O I D  A D A B I Y O T L A R  S H A R H I
Rekreatsion turizm tushunchasining ilmiy-nazariy asoslarini o‘rganish masalasi bir qator iqtisodchi 

olimlarning tadqiqotlarida keng yoritilgan. Xususan, Q.X. Abduraxmonov, I.S. Tuxliyev, M.Q. Pardayev, M.T. 
Alimova, B.Sh. Safarov, S.A. Abduhamidov, A.P. Maxmudova va boshqa olimlarning ilmiy ishlarida rekreatsion 
turizmning mohiyati, uning iqtisodiy ahamiyati hamda barqaror rivojlanishdagi o‘rni atroflicha tahlil qilingan.

T A D Q I Q O T  M E T O D O L O G I YA S I
“Yashil rekreatsion turizm” konsepsiyasi barqaror rivojlanish nazariyasiga Mazkur yondashuv ekologik, 

iqtisodiy va ijtimoiy manfaatlar o‘rtasida o‘zaro mutanosiblikni ta’minlashga qaratilgan. Ushbu konsepsiya 

doirasida rekreatsion faoliyatni tashkil etishda tabiiy rekreatsion resurslarni muhofaza qilish va ularni qayta 
tiklash, resurs tejamkor hamda ekologik xavfsiz texnologiyalardan samarali foydalanish muhim ilmiy tamoyillar 
sifatida namoyon bo‘ladi.

Shuningdek, turizmni rivojlantirish jarayonida mahalliy aholi manfaatlarini inobatga olish, ularning ijtimoiy-
iqtisodiy farovonligini oshirish hamda hududlarning barqaror rivojlanishini ta’minlash ustuvor ahamiyat kasb 
etadi. Bundan tashqari, ekologik ta’limni rivojlantirish va turistik madaniyatni shakllantirish orqali tabiatga 
nisbatan mas’uliyatli munosabatni qaror toptirish mazkur konsepsiyaning muhim ilmiy-amaliy yo‘nalishlaridan 
biri hisoblanadi.

Natijada, “yashil rekreatsion turizm” rekreatsion turizmni faqat qisqa muddatli iqtisodiy foyda manbai 
sifatida emas, balki uzoq muddatli barqaror rivojlanishni ta’minlovchi strategik omil sifatida qarashni taqozo 
etadi.

1-rasm. “Yashil turizm konsepsiyasi” tamoyillari

T A H L I L  V A  N A T I J A L A R
Yashil rekreatsion turizm – ekologik tozalik va tabiatni muhofaza qilish tamoyillariga asoslangan turizm 

turi bo‘lib, uning asosiy maqsadi turizmni rivojlantirish bilan bir qatorda tabiiy resurslarga zarar yetkazmaslik, 
aholining salomatligini saqlash hamda ekologik madaniyatni yuksaltirishdan iboratdir.

“Yashil rekreatsion turizm”da ekologik barqarorlik asosiy tamoyil hisoblanadi. BMT va Jahon turizm 
tashkiloti (UNWTO) tavsiyalariga ko‘ra, mazkur tamoyil tabiiy resurslardan oqilona va mas’uliyatli foydalanishni 
nazarda tutadi. Barqaror turizm konsepsiyasi suv, havo va biologik xilma-xillik resurslarining uzluksiz tiklanishini 
ta’minlashga qaratilgan chora-tadbirlarni o‘z ichiga oladi. Shu bilan birga, tabiatni muhofaza qilish orqali turizm 
sohasining uzoq muddatli va barqaror rivojlanishi ta’minlanadi.

Yashil rekreatsion turizm mahalliy aholi uchun ijtimoiy va iqtisodiy manfaatlar keltirishi lozim. Ushbu turizm 
turi mahalliy ishchi kuchini jalb etish, aholining kasbiy malakasini oshirish hamda kichik biznes va oilaviy 
tadbirkorlikni rivojlantirish imkoniyatlarini yaratadi. Ijtimoiy foyda tamoyili faqat iqtisodiy qo‘llab-quvvatlash bilan 
cheklanib qolmay, balki mahalliy madaniy merosni saqlash, an’anaviy turmush tarzini qo‘llab-quvvatlash va 
aholi ishtirokini rag‘batlantirishni ham o‘z ichiga oladi (2-rasm).

Amaliy nuqtayi nazardan, “yashil rekreatsion turizm” konsepsiyasini joriy etish kompleks va tizimli 
yondashuvni talab etadi hamda bir qator o‘zaro bog‘liq yo‘nalishlar orqali amalga oshiriladi. Avvalo, rekreatsion 
hududlarda ekologik infratuzilmani shakllantirish ustuvor vazifa hisoblanadi. Bunda energiya tejamkor va 
ekologik xavfsiz binolarni loyihalash va qurish, qayta tiklanuvchi energiya manbalaridan (quyosh, shamol, 
biogaz) foydalanish, suv resurslarini oqilona boshqarish, shuningdek, chiqindilarni kamaytirish, saralash va 
qayta ishlashga qaratilgan zamonaviy tizimlarni joriy etish muhim ahamiyat kasb etadi. Ushbu chora-tadbirlar 
rekreatsion faoliyatning atrof-muhitga salbiy ta’sirini minimallashtirish bilan birga, tabiiy resurslardan samarali 
va barqaror foydalanishni ta’minlaydi.

2-rasm. “Yashil rekreatsion turizm” konsepsiyasi tashkiliy mexanizmlari

Ikkinchidan, ekologik sertifikatlash tizimlarini joriy etish va “yashil standartlar” asosida rekreatsion obyektlar 
faoliyatini baholash hamda monitoring qilish amaliyotini yo‘lga qo‘yish dolzarb hisoblanadi. Mazkur mexanizmlar 
orqali turizm subyektlarining ekologik samaradorligi, energiya va resurs tejamkorligi, shuningdek, ekologik 
xavfsizlik talablariga rioya etish darajasi aniqlanadi. Bu esa nafaqat tabiatni muhofaza qilish samaradorligini 
oshiradi, balki turistlar ishonchini mustahkamlash, xizmatlar sifatini yaxshilash hamda rekreatsion hududlarning 
bozordagi raqobatbardoshligini kuchaytirishga xizmat qiladi.

Uchinchidan, mahalliy aholini yashil rekreatsion turizm jarayonlariga faol jalb etish va ular uchun barqaror 
iqtisodiy imkoniyatlar yaratish mazkur konsepsiyaning ijtimoiy samaradorligini ta’minlaydi. Mahalliy mehnat 
resurslaridan foydalanish, aholining ekologik turizm sohasida kasbiy tayyorlanishi va qayta tayyorlanishini 
tashkil etish, an’anaviy hunarmandchilik, milliy taomlar hamda mahalliy mahsulotlarni turizm infratuzilmasi 
bilan integratsiya qilish hududiy iqtisodiy rivojlanishni rag‘batlantiradi. Shu bilan birga, ushbu jarayon mahalliy 
aholining turizmga nisbatan ijobiy munosabatini shakllantirib, ijtimoiy barqarorlikni mustahkamlash va madaniy 
merosni saqlashga xizmat qiladi.

Umuman olganda, “yashil rekreatsion turizm” konsepsiyasini amalga oshirish ekologik, iqtisodiy va ijtimoiy 
omillarni uyg‘unlashtirgan holda rekreatsion hududlarning uzoq muddatli barqaror rivojlanishini ta’minlovchi 
samarali boshqaruv modeli sifatida namoyon bo‘ladi.

X U L O S A  V A  T A K L I F L A R
“Yashil rekreatsion turizm” konsepsiyasini joriy etish hududlarning barqaror rivojlanishini ta’minlashda 

muhim ahamiyat kasb etishini ko‘rsatadi. Mazkur konsepsiya tabiiy resurslarni muhofaza qilish, ekologik 
muvozanatni saqlash hamda aholining sifatli dam olishini ta’minlashga xizmat qiladi. Yashil rekreatsion 
turizmni rivojlantirish iqtisodiy samaradorlikni oshirish, yangi ish o‘rinlarini yaratish va mahalliy aholining turizm 
jarayonlarida faol ishtirokini kengaytirish imkonini beradi.

“Yashil rekreatsion turizm”ni joriy etish jarayonida ilmiy asoslangan yondashuv, kompleks rejalashtirish 
hamda samarali boshqaruv mexanizmlarini shakllantirish alohida ahamiyatga ega. Ushbu konsepsiyani 
amaliyotga tatbiq etish hududlarning rekreatsion salohiyatidan oqilona va samarali foydalanish, atrof-muhitni 
muhofaza qilish hamda turizm sohasining uzoq muddatli barqaror rivojlanishini ta’minlashga xizmat qiladi.

